
ᑐᓂᔭᐅᔪᑦ ᐅᕗᖓ  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: X   ᐃᓱᒪᓕᐅᓂᕐᒧᑦ:    ᐊᑐᓕᖁᔭᐅᔪᑦ: 

ᐱᔾᔪᑎᖓ: ᖃᓗᐃᓕᖓᓕᕐᒪᖔᑦ ᑐᒃᓯᕋᖅᑕᐅᔪᖅ ᐃᑲᔫᑎᔪᓐᓇᖅᑐᖅ ᑐᒑᓕᖕᓂᒃ ᕿᓚᓗᒐᕐᓂᒃ 
ᐊᐅᓚᑎᔾᔪᑎᒃᓴᖅ ᑕᐃᑲᓃᑦᑐᓄᑦ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ. 

 
ᐊᔾᔨᙳᐊᖅ 1. ᑐᒑᓕᒃ (Monodon monoceros) ᑎᑎᕋᖅᑕᖓ G. ᑯᐄᕼᐃᓪ 2000. 

 

ᖃᓄᐃᓕᐅᕐᓂᐅᓯᒪᔪᑦ 

ᐅᓇ 2013 ᑕᒪᐃᓐᓂᒃ ᐃᓚᓕᐅᑎᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎ ᑐᒑᓕᖕᓄᑦ 
ᕿᓚᓗᒐᕐᓄᑦ ᐃᓄᐃᑦ ᓄᓇᖁᑎᖏᓐᓂ ᐃᓚᓕᐅᑎᔭᐅᓚᐅᖅᑐᑦ ᐊᖑᓇᓱᒃᑕᐅᔪᓐᓇᖅᑐᑦ ᓴᓂᖅᕙᒃᑕᐅᕗᑦ 
ᐊᑐᖅᑕᐅᔾᔪᑎᒃᓴᖓ ᓴᕿᑕᐅᔪᖅ ᐃᑲᔪᕐᓗᓂ ᓄᖑᑕᐅᕙᓪᓕᐊᓂᐊᙱᒻᒪᑕ ᑐᓂᐅᖃᐅᑕᐅᔪ ᑐᒑᓕᖕᓄᑦ 
ᕿᓚᓗᒐᕐᓂᒃ ᐊᕙᑖᓂᑦ ᓄᓇᕗᑦ ᓄᓇᖏᓐᓂ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ (NEBI). 
ᐅᓇ ᐊᖑᓇᓱᒃᑕᐅᔪᓐᓇᖅᑐᓂᒃ ᓴᓂᖅᕙᐃᔾᔪᓯᖅ ᐃᓱᒪᒋᔭᖃᑦᑎᐊᖅᑐᖅ ᑖᒃᑯᐊ ᓄᓇᓖᑦ ᐊᖑᓇᓱᒍᒪᓇᔭᖅᑐᑦ 
ᑲᑎᖓᔪᓂᒃ ᑐᒑᓕᖃᖅᑐᓂᒃ ᓯᓚᑖᓂ ᐊᐅᔭᕐᕕᖏᑦᑕ, ᐊᒻᒪᓗ ᐊᑐᖅᑕᐅᓲᖅ ᐃᓱᒪᖃᑦᑎᐊᖅᑐᖅ 
ᑐᒃᑕᕈᓯᖏᓐᓂᒃ ᑲᑎᖓᔪᑦ ᑐᒑᓕᑦ ᐊᑕᓪᓗᑎᒃ ᕿᓚᓗᒐᕋᓱᒃᑕᐅᔪᐃᓐᓇᐅᓪᓗᑎᒃ ᐊᔾᔨᒌᙱᑦᑐᓂᑦ ᓄᓇᓕᖕᓂ 
ᐊᒻᒪᓗ ᐊᔾᔨᒌᙱᑦᑐᒃᑯᑦ ᐊᕐᕌᒍ ᐃᓗᐊᓂ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ (TAH) ᓴᕿᑕᐅᓯᒪᔪᑦ 
ᐊᑐᓂ ᕿᓚᓗᒐᕐᓄᑦ. ᐅᓇ ᐊᖑᓇᓱᒃᑕᐅᔪᓐᓇᖅᑐᓂᒃ ᓴᓂᖅᕙᐃᔾᔪᓯᖅ ᐊᑐᖅᑕᐅᓲᖅ ᖃᐅᔨᓇᓱᑦᑎᐊᖅᖢᑎᒃ 
ᑐᑭᓯᕋᖅᑕᐅᔪᓂᒃ ᐊᕐᕌᒍᑕᒫᑦ ᑐᓂᐅᖃᐃᔭᕆᐊᖃᕋᒥᒃ ᖃᓄᐃᓕᖓᓇᔭᕐᓂᖓ ᑕᐅᑐᒡᖢᒍ ᐊᒻᒪᓗ 
ᖃᐅᔨᒪᑦᑎᐊᕋᓱᒃᖢᑎᒃ ᑖᒃᑯᐊ ᑲᑎᓪᖢᒋᑦ ᕿᓚᓗᒐᖅᑕᐅᔪᑦ ᐱᓯᒪᓂᖃᕐᒪᖔᑕ ᕿᓚᓗᒐᕐᓂᑦ 
ᐅᖓᑖᓃᓯᒪᙱᓪᓗᑎᒃ ᐱᔪᓐᓇᖅᑕᖏᑦᑕ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ. 
 
ᐅᑯᐊ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB) ᑐᓂᓯᓯᒪᔪᑦ ᑐᒃᓯᕋᐅᑎᒥᖕᓂᒃ ᐃᓱᒪᓕᐊᖑᖁᓪᓗᒋᑦ 
ᑖᒃᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) ᔫᓐ 2020-ᒥ ᐊᒻᒪᓗ ᐋᕿᒋᐊᖅᓯᒪᔪᒥᒃ 
ᐱᔪᒪᖕᒪᑕ ᑐᓂᓪᓗᒋᑦ ᒫᑦᓯ 2022 (ᐃᓚᒍᑕᖓ 1) ᐃᓇᖐᔪᖅ ᐊᖑᓇᓱᒃᑕᐅᔪᓐᓇᖅᑐᓂᒃ ᓴᓂᖅᕙᐃᔾᔪᓯᖅ 
ᑐᒃᓯᕋᖅᑕᐅᔾᔪᓯᕐᒥᒃ ᐅᑯᐊᓗ ᐊᑕᐅᓯᕈᖅᓯᒪᓕᖅᑐᑦ ᐱᖓᓱᑦ ᕿᓚᓗᒐᐃᑦ ᐃᓗᐊᓂ ᐅᐊᓐᓇᖓᓂ ᐊᒻᒪᓗ 
ᑲᓇᓐᓇᖓᓂ ᕿᑭᖅᑖᓗᒃ ᐊᒻᒪᓗ ᐊᑕᐅᓯᕐᒧᑦ ᐊᕐᕌᒍᒧᑦ ᐊᖑᓇᓱᒃᑕᐅᔪᓐᓇᕐᓗᑎᒃ ᐊᕐᕌᒍ ᐃᓗᐊᓂ 
ᖃᐅᔨᓴᖅᓯᔾᔪᓯᖓᑦᑎᒍᑦ. ᐅᑯᐊ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᓯᒪᔪᑦ “ᐊᐅᔭᖅ-ᕿᓚᓗᒐᐃᑦ 
ᐊᐅᓚᑕᐅᔾᔪᓯᖓ ᐃᑲᔪᖅᑕᐅᓚᐅᙱᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ [IQ], ᐊᒻᒪᓗ ᒪᓕᑦᑎᐊᕋᑎᒃ 

ᕿᓚᓗᒐᕋᓱᒍᓐᓇᙱᑎᑦᑎᓪᓗᑎᒃ ᐃᓄᐃᑦ”. ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓕᓴᖅᓯᔪᑦ 
ᐃᓱᒪᒋᔭᐅᑐᐃᓐᓇᖅᓯᒪᔪᓂᒃ ᐊᑐᖅᑐᑦ ᐃᓱᒪᓕᐅᕆᓪᓗᑎᒃ ᑐᒑᓕᖕᓂᒃ ᑭᒡᓕᒃᓴᖏᓐᓂᒃ ᐊᒻᒪᓗ 
ᐊᖑᓇᓱᒃᑕᐅᔪᓐᓇᖅᑐᓂᒃ ᓴᓂᖅᕙᐃᔾᔪᓯᖅ ᐊᑐᖅᑕᐅᔪᖅ 2013 ᑕᒪᐃᓐᓂᒃ ᐃᓚᓕᐅᑎᓯᒪᔪᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎ ᐱᓯᒪᓂᖃᙱᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐱᓗᐊᖅᑐᒥᒃ ᑐᒑᓕᑦ ᓄᒃᑕᕈᓯᖏᓐᓂᒃ. ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᖁᓯᒪᔭᖏᑦ 
ᐊᐅᓚᑦᑎᖃᑎᒋᔭᑎᒃ ᑕᑯᓪᓗᒋᑦ ᑐᒑᓕᖕᓂᒃ ᑐᑭᖏᑦᑎᒍᑦ ᐅᖃᐅᓯᐅᔪᑦ ᑖᒃᑯᓇᖓᑦ ᕿᑭᖅᑖᓗᒃ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᕐᓗᒋᑦ ᐋᕿᒋᐊᖅᓯᒪᔪᑦ ᑐᒑᓕᖕᓄᑦ ᑕᒪᐃᓐᓂᒃ ᐃᓚᓕᐅᑎᓯᒪᔪᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎ (ᐃᓚᒍᑕᖓ 2). 
 
ᐃᑲᔪᖅᑐᐃᔪᑦ ᐃᓱᒪᒋᔭᖃᑦᑎᐊᕐᒪᑕ ᑖᒃᑯᐊᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᐅᑎᒥᖕᓂ ᐊᒻᒪᓗ 
ᓄᑖᖑᕆᐊᕐᓗᒋᑦ ᖃᐅᔨᓴᖅᑎᒻᒪᕇᑦ ᐅᖃᐅᔾᔪᓯᐊᖏᓐᓂᒃ ᕿᓚᓗᒐᐃᑦ ᓇᒦᓪᓚᕆᖕᓂᖏᑦ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ (DFO) ᑐᒃᓯᕋᖅᑐᑦ ᖃᓄᐃᓕᖓᓕᕐᒪᖔᑕ ᑐᓴᖅᑎᑕᐅᓗᑎᒃ ᖃᐅᔨᓴᖅᑎᒻᒪᕇᑦ 
ᐅᖃᐅᔾᔪᐃᓯᐊᖏᓐᓂᒃ ᑲᑎᖓᔪᑦ ᕿᓚᓗᒐᐃᑦ ᐊᒻᒪᓗ ᓱᕈᖅᑕᐅᑦᑕᐃᓕᑎᑦᑎᓂᕐᒧᑦ ᐊᑕᔪᑦ ᐊᓯᐊᒎᖅᑐᓄᑦ 
ᐊᐅᓚᑦᑎᔾᔪᑎᒃᓴᑦ ᐱᒋᐊᕈᑕᐅᓯᒪᔪᑎᒍᑦ. 
 
ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ 
 
ᑕᐃᑲᓂ ᔮᓄᐊᕆ 2026, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᖃᐅᔨᓴᖅᑎᒻᒪᕆᖏᑦ 
ᐅᖃᓕᒫᒐᓕᐅᓚᐅᖅᑐᑦ ᖃᐅᔨᓴᖅᑎᓂᑦ ᑭᐅᓯᔾᔪᑕᐅᔪᓂᒃ ᒪᕐᕉᖕᓄᑦ ᑐᑭᓕᐅᕈᑕᐅᕙᓪᓕᐊᓂᐊᖅᑐᓄᑦ: 
(1) ᕿᒥᕐᕈᐊᕐᓗᒋᑦ ᐃᓱᒪᒋᔭᐅᔪᑦ ᐊᒻᒪᓗ ᐊᑐᐃᓐᓇᐅᔪᑦ ᖃᐅᔨᓴᖅᑎᒻᒪᕆᖕᓂᑦ ᓴᕿᑕᐅᔪᑦ ᐱᓯᒪᓂᖃᖅᑐᑦ 
ᑐᒑᓕᑦ ᓇᓃᓐᓂᖏᓐᓂᑦ; ᐊᒻᒪᓗ (2) ᖃᐅᔨᓇᓱᑦᑎᐊᕐᓗᒋᑦ ᓄᖑᑉᐸᓪᓕᐊᒍᑎᒋᓇᔭᖅᑕᖏᑦ ᐊᑕᔪᑦ 
ᐊᐅᓚᑦᑎᔾᔪᑎᓄᑦ ᑐᒃᓯᕋᖅᑕᐅᓯᒪᔪᑦ ᑖᒃᑯᓇᖓᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (ᐃᓚᒍᑕᖓ 3). 
ᑎᒥᖏᓐᓂᑦ ᐆᒪᔾᔪᓯᖏᓐᓂᑦ, ᑖᒃᑯᐊᓗ ᐆᒪᔪᖅ ᐃᔭᕈᔭᐅᔭᖏᑦ, ᑭᓱᖃᕐᒪᖔᑕ ᐊᑕᔪᓕᒫᑦ, ᓱᕈᓐᓇᖅᑐᑦ, 
ᐊᒻᒪᓗ ᐊᐅᖏᓴ ᐃᓄᖏᑦ, ᐃᓚᓕᐅᑎᒋᓪᓗᒋᑦ ᓄᒃᑕᕐᓂᖓᑦᑕ ᓇᐅᑰᖅᓯᒪᓂᖏᑦ ᐊᐅᔭᒃᑯᑦ ᐊᒻᒪᓗ ᐊᕐᕌᒍᒥ 
ᐃᓂᒋᔭᖏᓐᓂᑦ ᐃᓚᓕᐅᑎᔪᑦ, ᐃᑲᔪᖅᑎᒌᑦ ᐊᔾᔨᒌᙱᑦᑐᓂ ᐊᕙᑖᓂ ᐃᓚᖏᑦ ᑐᒑᓕᑦ ᕿᓚᓗᒐᐃᑦ ᐊᐅᔭᒥ 
ᑲᑎᖓᑎᓪᓗᒋᑦ. ᒪᓕᑦᑎᐊᕐᒥᔪᖅ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐱᑦᑎᐊᓕᔭᕆᐊᖃᕈᑎᑎᒍᑦ 
ᐱᒋᐊᕈᑎᖏ, ᐃᓚᖏᓐᓂ ᑕᐃᒫᒃ ᕿᓚᓗᒐᐃᑦ ᐅᐸᒃᓯᒪᔭᖏᓐᓂ ᐊᔾᔨᒌᙱᑑᑕᐅᖕᒪᑕ, ᐱᓗᐊᖅᑐᒥᒃ 
ᐱᑦᑎᐊᓕᒋᐊᓕᑦ ᐃᓱᒪᒍᑦᑕ ᐃᓚᑖᒃᑲᓐᓂᕐᓂᐊᖅᑐᑦ ᐃᓱᒪᙱᓂᖅᓴᐅᓗᑕ ᐊᒥᓲᔪᓐᓃᓗᐊᕐᓂᐊᖅᑐᑦ. ᒪᓕᒃᖢᒍ, 
ᖃᐅᔨᓴᖅᑎᒻᒪᕇᑦ ᑭᐅᓯᔾᔪᑎᖏᑦ ᐅᖃᐅᔾᔨᔪᑦ ᑐᒑᓕᑦ ᐊᐅᓚᑕᐅᓂᖓ ᒥᑭᔪᑯᓘᓗᓂ ᐃᑲᔪᖅᑕᐅᓗᓂ 
ᐊᑐᐃᓐᓇᐅᔪᓂᒃ ᑕᑯᔭᐅᓯᒪᔪᓂᒃ ᕿᓚᓗᒐᐃᑦ ᐋᕿᒃᓯᒪᓂᖏᑦᑎᒍᑦ. 
 
ᐊᑦᑕᕐᓇᖅᑐᖏᑦ ᖃᐅᔨᓇᓱᒃᑕᐅᑦᑎᐊᖅᓯᒪᔪᑦ ᐊᒥᓱᓂᑦ ᐊᐅᓚᑦᑎᔾᔪᑕᐅᔪᓐᓇᕋᔭᖅᑐᓄᑦ. ᐅᑯᐊ 
ᐊᐅᓚᑦᑎᔾᔪᑕᐅᔪᓐᓇᕋᔭᖅᑐᑦ ᖃᓂᒌᒥᒃ ᒪᓕᑦᑎᐊᕐᓗᑎᒃ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᓵᖅ 
ᑐᒃᓯᕋᐅᑎᖏᓐᓂᒃ ᒪᕐᕉᖕᓂᒃ ᐊᐅᓚᑦᑎᔾᔪᑎᒃᓴᖃᖅᑐᖅ: ᐊᑕᐅᓯᖅ ᑲᑎᖓᓪᓗᒍ ᑐᓄᓂᕈᓯᐅᑉ ᐃᒪᖓ, 
ᑕᓯᐅᔭᖅ, ᐊᒻᒪᓗ ᑲᓇᖕᓇᖓ ᕿᑭᖅᑖᓗᒃ ᑭᓚᓗᒐᖏᑦ ᐃᓗᐊᓂ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ 
ᕿᑭᖅᑖᓗᒃ, ᐊᒻᒪᓗ ᐊᓯᖏᓐᓂ ᑰᒐᓇᔫᑉ ᕿᕿᖅᑕᖓᓄᑦ ᕿᓚᓗᒐᖏᑦ. ᑕᐃᒪᓗ ᐱᖓᓲᒃᐸᑕ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ ᕿᓚᓗᒐᐃᑦ ᑲᑎᖓᔪᐃᓐᓇᐅᙱᓪᓗᑎᒃ, ᖃᐅᔨᓴᖅᑕᐅᔪᑦ 
ᓇᓚᐅᑖᖅᓯᒪᒐᔭᖅᑐᑦ 46-100% ᐊᑦᑕᕐᓇᖅᑐᒥᒃ ᐃᓅᓴᒡᓕᓗᐊᓕᖅᑐᑦ ᑕᐃᑲᓂ ᑕᓯᐅᔭᖅ ᕿᓚᓗᒐᖏᑦ 
(ᐊᒥᓲᙱᓛᑦ ᐊᐅᔭᖅ ᑲᑎᖓᔪᑦ) ᐅᖓᑖᓂᑦ ᑕᐃᒪᖓᓂᑦ 20 ᐊᕐᕌᒍᓂᑦ, ᒪᓕᒃᑐᖅ ᖃᓄᖅ 
ᑲᑎᖓᓂᐊᕐᒪᖔᑕ ᕿᓚᓗᒐᕋᓱᒃᑕᐅᔪᓐᓇᖅᑐᑦ ᑐᓂᔭᐅᓯᒪᔪᓂᒃ. 
 
ᓄᑖᙳᖅᑎᑕᐅᔪᑦ 

ᐱᔭᕇᖅᑎᓪᓗᒋᑦ ᐅᖃᓕᒫᒐᑦ 2026 ᖃᐅᔨᓴᖅᑎᒻᒪᕆᑦ ᑭᐅᓯᔾᔪᑎᖏᑦ, ᑐᒑᓕᑦ ᐱᓇᓱᐊᖃᑎᒌᑦ ᑲᑎᒪᔨᑦ 
ᑲᑎᒪᓚᐅᖅᑐᑦ ᑕᑭᖏᓐᓂ ᕕᕗᐊᕆ, ᔫᓐ, ᐊᒻᒪᓗ ᓯᑎᐱᕆ 2026 ᐅᖃᐅᓯᖃᖅᖢᑎᒃ ᐊᒻᒪᓗ ᓴᕿᑦᑎᓪᓗᑎᒃ 
ᐊᓯᖏᑦᑎᒍᑦ ᐊᑐᖅᑕᐅᔪᓐᓇᖅᑐᑦ ᒫᓐᓇᐅᔪᖅ ᐊᖑᓇᓱᒃᑕᐅᔪᓐᓇᖅᑐᓂᒃ ᑐᓂᐅᖃᐃᔾᔪᓯᖅ. ᐅᓇ 
ᑐᑭᓕᐅᕈᑕᐅᕙᓪᓕᐊᔪᖅ ᐊᓯᐊᒍᑦᑕᐅᖅ ᐱᒋᐊᕈᑎ ᑐᓂᓯᓯᒪᔪᖅ ᐊᓯᕈᖅᑕᕐᕕᖃᕈᓐᓇᖅᖢᓂ ᑕᒪᐅᓐᓇ 
ᑕᒪᐃᓐᓄᑦ-ᐊᕐᕌᒍᑦ ᐃᓗᐊᓂ ᓂᕕᖓᑖᑦ ᐊᑦᑕᕐᓇᖅᑐᒦᑕᐃᓕᔾᔪᑏᑦ ᐊᖑᓇᓱᒃᑕᐅᓗᐊᖁᓇᒋᑦ 
ᐃᓅᓴᒡᓕᓗᐊᖅᑕᐅᖁᓇᒋᑦ ᑐᓄᓂᕈᓯᐅᑉ ᐃᒪᖓ, ᑕᓯᐅᔭᖅ, ᐊᒻᒪᓗ ᑲᓇᖕᓇᖓᓂ ᕿᑭᖅᑖᓗᒃ ᕿᓚᓗᒐᐃᑦ. 
 
ᐅᑯᐊ ᐱᓕᕆᖃᑎᒌᑦ ᑲᑎᒪᓲᑦ ᐃᑲᔪᖅᑎᒌᒡᖢᑎᒃ ᓴᕿᑦᑎᓪᓗᑎᒃ ᑎᑎᕋᖅᓯᒪᓪᓗᒍ ᐱᓕᕆᔾᔪᑎᒃᓴᖓᑦ 
ᐊᑎᖃᖅᑐᖅ “ᐱᒋᐊᕈᑎᑦ ᐃᑲᔫᑎᒃᓴᓄᑦ ᑐᒑᓕᖕᓄᑦ ᕿᓚᓗᒐᕐᓄᑦ ᐊᐅᓚᑦᑎᔾᔪᑎᑦ ᑖᒃᑯᓄᖓ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ”. ᐊᑖᒍᑦ ᑎᑎᕋᖅᐸᓪᓕᐊᔾᔪᓯᖅ, ᓂᕕᖓᑖᑦ ᐊᑐᐃᓐᓇᐅᔪᑦ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ ᓇᓕᖃᕇᒃᓗᑎᒃ ᖃᑦᓯᐅᓂᖏᑦ ᐊᕐᕌᒍᒧᑦ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ 
ᑭᒡᓕᖏᑦ ᑖᒃᑯᓄᖓ ᑐᓄᓂᕈᓯᐅᑉ ᐃᒪᖓ, ᑕᓯᐅᔭᖅ, ᐊᒻᒪᓗ ᑲᓇᖕᓇᖓᓂ ᕿᑭᖅᑖᓗᒃ ᕿᓚᓗᒐᐃᑦ. ᐊᑐᓂ 
ᕿᓚᓗᒐᐃᑦ ᑲᑎᖓᔪᑦ ᐃᓗᐊᓃᓐᓂᐊᕐᓗᑎᒃ ᐊᑐᓂ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖃᕐᓗᑎᒃ, ᑭᓯᐊᓂ 
ᑲᑎᓪᖢᒋᑦ ᓈᓴᐅᑖ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ ᓂᕕᖓᑖᖏᑦ ᓇᓕᖃᕆᓗᒋᑦ 
ᐊᒥᓲᓂᖏᑦ ᐱᖓᓱᑦ ᐊᕐᕌᒍᑕᒫᑦ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ. ᐅᑯᐊ ᓂᕕᖓᑖᑦ ᐊᑐᐃᓐᓇᐅᔪᑦ 
ᑖᒃᑯᓄᖓ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓂᔭᐅᓂᐊᖅᑐᑦ ᓄᓇᓕᖕᓄᑦ ᐃᒃᐱᐊᕐᔪᒃ, 
ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᐊᒻᒪᓗ ᐃᖃᓗᐃᑦ. ᓂᕕᖓᑖᑦ ᑐᓂᔭᐅᔪᑦ 
ᑖᒃᑯᓄᖓ ᓄᓇᓕᖕᓄᑦ ᑕᒪᐃᓐᓄᑦ ᐊᕐᕌᒍ ᐃᓗᐊᓂ ᓂᕕᖓᑖ ᐊᒻᒪᓗ ᓇᓗᓇᐃᒃᑯᑕᖃᕐᓗᑎᒃ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ ᓂᕕᖓᑖᖏᑦ. ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ 
ᓂᕕᖓᑖᖏᑦ ᐊᑐᖅᑕᐅᔪᓐᓇᖅᑐᑦ ᑕᒪᐃᓐᓂ ᐱᖓᓱᓂᒃ ᑭᒡᓕᖃᑎᒌᙱᑦᑐᓂ ᐊᔾᔨᙳᐊᖅ 2-ᒥ. 
 
ᕿᓚᓗᒐᓚᐅᕐᓗᓂ, ᐊᖑᓇᓱᒃᑎ ᐱᔭᒃᓴᖃᖅᑐᖅ ᐅᖃᕐᓗᓂ, ᓇᑭᑦ ᑖᓐᓇ ᑐᓂᔭᐅᓯᒪᕕᖓᓂᑦ ᓂᕕᖓᑖᖅ 
ᑎᑎᖃᖃᖅᐸ, ᑭᒡᓕᐊ (1, 2, ᐅᕝᕙᓘᓐᓃᑦ 3; ᑕᑯᒍᒃ ᐊᔾᔨᙳᐊᖅ 3) ᑕᐃᑲᓂ ᐊᖑᓇᓱᒃᑕᐅᓂᖓᑕ 
ᐅᓪᓗᐊᓗ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐊᑐᕐᓂᐊᖅᑕᖓ ᐅᓪᓗᐊ ᐊᒻᒪᓗ ᓇᑭᑦ 
ᕿᓚᓗᒐᖅᑕᐅᓚᐅᕐᓂᖓ ᓇᓚᐅᑖᕈᑎᒋᓗᒋᑦ ᖃᑦᓯᐅᓂᖏᑦ ᑐᒑᓕᑦ ᕿᓚᓗᒐᖅᑕᐅᔪᑦ ᐊᑐᓂ ᑲᑎᖓᔪᓂᑦ 
ᐊᒻᒪᓗ ᐅᖃᐅᓯᐅᓗᑎᒃ ᑐᓴᖅᑕᐅᔪᑦ ᑕᐃᑲᓂ ᐊᕐᕌᒍᑕᒫᑦ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ 
ᑐᒑᓕᖕᓂᒃ ᕿᓚᓗᒐᖅᑕᐅᔪᓂᒃ ᑲᑎᒪᐅᑎᖃᓲᑦ ᐱᓇᓱᐊᖃᑎᒌᑦ ᑲᑎᒪᔨᖏᑦ ᐊᒻᒪᓗ ᓄᓇᓖᑦ. ᐅᓇ 
ᐱᓕᕆᔾᔪᓯᖓᑦ ᐊᑑᑎᖃᑦᑎᐊᖅᑐᖅ ᑲᑎᖓᔪᓄᑦ-ᐱᓯᒪᔪᓂᒃ ᕿᓚᓗᒐᖅᑕᐅᔪᑦ ᖃᑦᓯᐅᓂᖏᓐᓂᒃ 
ᓇᓚᐅᑖᖅᓯᒪᔪᖏᓐᓄᑦ, ᐱᒻᒪᕆᐅᔪᖅ ᐅᑯᐊ ᐊᖑᓇᓱᒃᑎᑦ ᑕᒻᒪᖃᑦᑕᙱᑦᑎᐊᕐᓗᑎᒃ ᐊᒻᒪᓗ 
ᑎᑎᕋᖅᓯᒪᑦᑎᐊᕐᓗᒋᑦ ᕿᓚᓗᒐᖅᑕᑎᒃ ᓇᑭᑦ ᐊᒻᒪᓗ ᐅᓪᓗᖓ ᐊᑐᓂ ᕿᓚᓗᒐᕐᕕᒋᔭᒥᓂᑦ ᐊᑐᓂ 
ᓂᕕᖓᑖᖅᑎᒍᑦ. 
 
ᐊᑖᒍᑦ ᑐᒃᓯᕋᖅᑕᐅᔪᖅ ᐊᖏᖅᑕᐅᔭᕆᐊᖃᖅᑐᖅ ᐱᓕᕆᔾᔪᓯᖅ, ᓇᓚᐅᑖᖅᓯᒪᔪᖅ ᕿᓚᓗᒐᕋᓱᖃᑦᑕᖅᑐᑦ 
ᐊᑐᓂ ᑖᒃᑯᓂᖓᑦᑕᐃᓐᓇᖅ ᑲᑎᖓᔪᓂᒃ ᐅᖓᑖᓄᑦ ᕿᓚᓗᕋᒍᓐᓇᖅᑕᒥ ᐊᕐᕌᒍᒧᑦ ᑲᑎᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᕐᕌᒍᑕᒫᑐᐃᓐᓇᒃᑯᑦ, ᑕᐃᒪᓐᓇᐅᒐᓗᐊᕐᒪᑦ ᑲᑎᓪᖢᒋᑦ ᑲᑦᓯᐅᓂᖏᑦ 
ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ ᓂᕕᖓᑖᖏᑦ ᐅᖓᑖᓄᐊᕈᓐᓇᙱᑦᑐᑦ ᑕᒪᐃᓐᓄᑦ ᐊᕐᕌᒍᒧᑦ 
ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ. ᑭᖑᓂᑦᑎᓐᓂ ᖃᐅᔨᓴᖅᑎᒻᒪᕇᑦ ᐅᖃᐅᔾᔨᓯᒪᕗᑦ ᐃᓚᖏᑦ 
ᑖᒃᑯᓄᖓᑐᐊᑯᓗᒃ ᐊᕐᕌᒍᒥ ᐊᖑᓇᓱᒃᑕᐅᔪᓐᓇᖅᑐᑦ ᐊᔾᔨᒌᙱᑦᑐᑦ ᐃᒻᒪᖄ ᓄᖒᑦᑎᕙᓪᓕᐊᔮᙱᑦᑐᑦ, 
ᑕᐃᒪᐅᖕᒪᑦ ᐊᖑᓇᓱᐃᓐᓇᕈᓐᓇᖅᑐᑦ ᑐᖁᖃᑦᑕᕐᒪᑕ ᐊᑐᓂ ᑲᑎᖓᔪᑦ ᐅᖓᑖᓂ ᑕᓪᓕᒪᑦ ᐊᕐᕌᒍᓂ 
ᐅᖓᑖᓄᐊᕈᓐᓇᓗᐊᙱᒻᒪᑕ ᑕᓪᓕᒪᐃᕐᓗᑎᒃ ᐊᕐᕌᒍᑕᒫᑦ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 
(ᐃᓚᒍᑖᖓ 4). ᐊᕐᕌᒍᑕᒫᑦ ᐅᓂᒃᑳᓕᐅᕐᓂᖅ ᐊᒻᒪᓗ ᐅᖃᖃᑎᒋᓗᒋᑦ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ 
ᕿᑭᖅᑖᓗᒃ ᑐᒑᓕᑦ ᕿᓚᓗᒐᕋᓱᕐᐸᒃᑐᑦ ᑲᑎᒪᓗᑎᒃ ᐊᔪᖏᒻᒥᐊᕐᒪᑕ ᐊᐅᓚᑦᑎᖃᑎᒌᒡᓗᑎᒃ ᐊᒻᒪᓗ ᓄᓇᓖᑦ 
ᓇᓗᓇᐃᖅᓯᓗᑎᒃ ᓇᓃᖃᑦᑕᕐᓂᖏᓐᓂᒃ ᖃᖓᒃᑯᑦ ᐊᒻᒪᓗ ᓇᓂ ᕿᓚᓗᖓᖃᑦᑕᖅᐸᑦ ᐊᒻᒪᓗ ᐃᓱᒪᒋᔭᐅᕙᑦ 
ᖃᓄᖅ ᐋᕿᒋᐊᕐᓗᑎᒃ ᓵᖓᓂ ᑕᓪᓕᒪᑦ-ᐊᕐᕌᒍᑦ ᐃᓱᓕᕕᖓ ᑎᑭᐅᑎᓚᐅᙱᓐᓂᖓᓂ. 

ᐊᔾᔨᙳᐊᖅ 2. ᓄᓇᙳᐊᖅ ᓴᕿᔮᖅᑐᖅ ᐅᐊᓐᓇᖓᓂ ᐊᒻᒪᓗ 
ᑲᓇᓐᓇᖓᓂ ᕿᑭᖅᑖᓗᒃ ᓄᓇᖓᓂᒃ. ᓄᓇᖓ ᐊᕕᒃᓯᒪᔪᖅ 
ᐱᖓᓱᓂᒃ ᑭᒡᓕᓕᐅᖅᓯᒪᓪᓗᓂ.  

 
ᑕᐃᒪᓗ ᓇᓚᐅᑖᖅᓯᒪᔪᖅ ᑲᑎᓪᓗᒋᑦ ᕿᓚᓗᒐᖅᑕᐅᔪᓐᓇᖅᑐᑦ ᐃᓗᐊᓂ ᑲᑎᖓᔪᑦ ᕿᓚᓗᒐᐃᑦ ᑕᐃᖃᓂ 
ᐊᓂᒍᖅᑐᓂ ᑕᓪᓕᒪᓂ ᐊᕐᕌᒍᓂ ᐅᖓᑖᓄᐊᖅᑐᑦ ᖃᑦᓯᐅᔭᕆᐊᖃᕐᓂᖏᑦᑕ ᐊᑑᑎᖃᖅᑐᑦ ᐊᕐᕌᒍᒥ ᑲᑎᖓᔪᑦ 
ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑖᒃᑯᓄᖓ ᑲᑎᖓᔪᓄᑦ ᕿᓚᓗᒐᕐᓄᑦ ᑕᐃᑲᓂᑦᑕᐃᓐᓇᖅ ᑕᓪᓕᒪᓂ-ᐊᕐᕌᒍᓂ 
ᐊᑯᓂᐅᓂᖓᓂ, ᐊᑐᖅᑕᐅᓚᐅᑲᖕᓂᐊᖅᑐᓂᒃ ᐋᕿᒃᓯᓯᒪᓗᑎᒃ ᐊᑦᑕᕐᓇᖅᑑᖕᒪᑕ ᐊᒻᒪᓗ ᐋᓐᓂᐊᓕᖁᓇᒋᑦ 
ᑐᒑᓕᑦ ᕿᓚᓗᒐᐃᑦ ᐃᓱᒪᒋᔭᐅᑦᑎᐊᕐᓗᑎᒃ. ᐅᑯᐊ ᐋᕿᓚᐅᑲᒃᓯᒪᔪᑦ ᐃᓚᖃᕈᓐᓇᖅᑐᑦ, ᑭᓯᐊᓂ 
ᐊᓯᖏᓐᓂᒃᑕᐅᖅ, ᐊᑦᑎᒃᓯᒋᐊᕐᓗᒋᑦ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ, ᐅᕝᕙᓘᓐᓃᑦ ᐊᖑᓇᓱᖕᓂᕐᒧᑦ 
ᒪᓕᒐᐃᑦ (NQLS) ᓲᕐᓗ ᐊᕐᕌᒍ ᐃᓗᐊᓂ ᓇᐃᓗᐊᖅᑎᓪᓗᒍ, ᐅᕝᕙᓘᓐᓃᑦ ᐅᑎᖅᖢᑎᒃ ᑲᑎᖓᕕᔪᓄᑦ-
ᐱᓯᒪᔪᑦ ᓂᕕᖓᑖᑦ ᐃᓚᖏᓐᓄᑦ ᐅᕝᕙᓘᓐᓃᑦ ᑕᒪᕐᒥᒃ ᑲᑎᖓᔪᑦ ᕿᓚᓗᒐᕐᓄᑦ ᐃᓗᐊᓂ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ. ᐅᓇ ᐱᓕᕆᔾᔪᑕᐅᔪᖅ ᐃᓱᒪᒋᔭᐅᔪᖅ ᐃᑲᔫᑎᓂᖓᓂᒃ ᐱᔾᔪᑎᖏᓪᓗᒍ 
ᓇᓚᐅᑖᖅᓯᒪᔪᑦ ᑲᑎᖓᔪᑦ ᕿᓚᓗᒐᐃᑦ-ᓇᓪᓕᐊᖕᓂᑦ ᕿᓚᓗᒐᖅᑕᐅᔪ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ 
ᐊᒻᒪᓗ ᐊᐅᓚᑦᑎᔾᔪᑕᐅᔪᑦ ᐊᑐᖅᑕᐅᓗᑎᒃ ᐱᖁᔭᕋᓛᖅᑎᒍᑦ ᐊᖑᓇᓱᒍᓯᑦ, ᓴᕿᑦᑎᓗᑎᒃ ᐅᕝᕙᓘᓐᓃᑦ 
ᐋᕿᒋᐊᖅᓯᓗᑎᒃ ᒪᓕᒐᕋᓛᕐᓂᒃ, ᐅᕝᕙᓘᓐᓃᑦ ᓴᕿᑦᑎᓗᑎᒃ /ᐋᕿᒋᐊᖅᓯᓗᑎᒃ ᐊᖑᓇᓱᖕᓂᕐᒧᑦ ᒪᓕᒐᐃᑦ 
ᐅᕝᕙᓘᓐᓃᑦ ᑲᑎᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᑖᒃᑯᑎᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐃᓱᒪᓕᐅᕈᓯᖏᑦ ᖃᓄᑐᐃᓐᓇᖅ ᓴᐳᒻᒥᓗᒋᑦ ᐊᑐᓂ ᑲᑎᖓᔪᑦ ᕿᓚᓗᒐᐃᑦ. 
 
ᑐᓴᕐᕕᖃᕐᓂᖅ 
 
ᐅᓇ ᐊᖏᖅᑕᐅᓯᒫᓂᙱᑦᑐᖅ ᐱᓕᕆᔾᔪᓯᖅ ᓴᕿᑦᑎᖃᑎᒌᒍᑕᐅᓯᒪᔪᖅ ᑖᒃᑯᓇᖓᑦ ᑐᒑᓕᒃ ᕿᓚᓗᒐᐃᑦ 
ᐱᓇᓱᐊᖃᑎᒌᑦ ᑲᑎᒪᕙᒃᑐᑦ ᑭᒡᒐᖅᑐᖅᑎᖃᖅᖢᑎᒃ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, 
ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB), ᑭᕙᓪᓕᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KWB), 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB), ᓄᓇᕗᑦ ᑐᙵᕕᒃ ᑎᒥᖓ (NTI), ᐊᒻᒪᓗ ᓄᓇᕗᑦᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ. 
 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐸᕐᓇᐃᓯᒪᔪᑦ ᑐᑭᓯᓇᓱᖃᑎᖃᕐᓗᑎᒃ ᐃᑲᔪᖅᑏᑦ 
ᐆᒪᔪᕐᓂᐊᖅᑎᒃᑯᑦ, ᒥᑦᑎᒪᑕᓕᒃ ᐆᒪᔪᕐᓂᐊᖅᑎᒃᑯᑦ, ᓇᖕᒪᐅᑕᖅ ᐆᒪᔪᕐᓂᐊᖅᑎᒃᑯᑦ, ᓇᑦᑎᕙᒃ 
ᐆᒪᔪᕐᓂᐊᖅᑎᒃᑯᑦ, ᐸᓐᓂᖅᑑᖅ ᐆᒪᔪᕐᓂᐊᖅᑎᒃᑯᑦ, ᐊᒪᕈᖅ ᐆᒪᔪᕐᓂᐊᖅᑎᒃᑯᑦ, ᕿᑎᒃᒥᐅᑦ ᐊᕕᒃᑐᖅᓯᒪᔪᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB), ᑭᕙᓪᓕᖅ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KWB), ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB), ᓄᓇᕗᑦ ᑐᙵᕕᒃ 
ᑎᒥᖓ (NTI) ᓯᕗᓂᐊᒍᑦ ᑐᒃᓯᕋᓚᐅᙱᓪᓗᑎᒃ ᓱᓕ ᐃᓱᒪᓕᐅᕆᖁᔨᓗᑎᒃ ᑖᒃᑯᓄᖓ ᓄᓇᕗᑦᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 
 
ᐊᐃᑉᐸᖓᓂ ᐱᓕᕆᒋᐊᕐᓃᑦ 
ᑐᑭᓯᓇᓱᖃᑎᖃᕆᐊᖃᖅᖢᑎᒃ ᐊᒻᒪᓗ ᑭᖑᓪᓕᖅᐹᖅᓯᐅᑎᑦ ᑐᒃᓯᕋᐅᑎᑦ, ᓴᓇᖃᑎᒋᓗᒋᑦ ᐱᓇᓱᐊᖃᑎᒌᑦ 
ᓅᑉᐸᓪᓕᐊᑎᑦᑎᔪᓐᓇᖅᑐᑦ ᑐᒃᓯᕋᖅᑕᐅᔾᔪᓯᕐᓂᒃ ᐃᓱᒪᒋᔭᐅᑦᑎᐊᕐᓂᐊᖅᑐᓂᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᓯᕗᓪᓕᖅᐹᒥᒃ ᑲᑎᒪᓕᕈᑎᒃ 2027-ᒥ. ᐊᖏᖅᑕᐅᒍᓂ ᑕᒪᐅᓐᓇ ᐃᓱᒪᓕᐅᕈᓯᖅ, ᐅᓇ ᑐᕌᖅᑕᖅ 
ᐊᑐᓕᖅᑕᐅᑎᑦᑎᓂᕐᒧᑦ ᐅᓪᓗᐊ 2027-2028 ᑐᒑᓕᑦ ᕿᓚᓗᒐᕋᓱᖕᓇᒥ, ᒪᑐᐃᕐᓗᓂ ᐊᐃᕆᓕ 1, 2027. 

 
 
ᑎᑎᕋᖅᑐᖅ: ᐅᓕᑭ ᑎ ᐅᓛᑯ, ᐊᓕᒃᓯᔅ ᐳᑦ ᐊᒻᒪᓗ ᑕᐃᓗ ᔨᕙᓐ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᑦ; 

ᒥᐊᓕᐋᓐ ᒪᑰᔅ ᐊᒻᒪᓗ ᑯᐊᑦᓂ ᒍᐊᑦ, ᖃᐅᔨᓴᖅᑎᒻᒪᕆᑦ, ᐅᑭᐅᖅᑕᖅᑐᒥ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. 

 
ᐅᓪᓗᖓ: 2026 
 
ᐃᓚᒍᑕᖏᑦ 
 
ᐃᓚᒍᑕᖓ 1 – 2022 ᑐᓂᔭᐅᔪᑦ ᑖᒃᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ – ᓴᕿᑦᑎᓯᒪᔪᑦ 

ᐃᓄᖕᓂᑦ ᐱᓕᕆᔾᔪᓯᑦ ᑐᒑᓕᖕᓄᑦ ᕿᓚᓗᒐᕐᓂᒃ ᐊᐅᓚᑦᑎᔾᔪᑎᑦ ᐃᒪᖏᓐᓂ ᐅᐊᓐᓇᖓᓂ 
ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ, 2022 

 
ᐃᓚᒍᑕᖓ 2 – ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐊᖏᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦᑕ ᑐᒃᓯᕋᖅᑕᖏᓐᓂᒃ ᐋᕿᒋᐊᖁᓪᓗᒋᑦ ᓴᓐᓂᕈᑎᐅᑉ ᐃᒪᖓᓂ ᑐᒑᓕᖕᓄᑦ 
ᕿᓚᓗᒐᕐᓄᑦ ᐊᐅᓚᑦᑎᔾᔪᑕᐅᔪᑦ 

 
ᐃᓚᒍᑕᖓ 3 – ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑲᓇᑕᒥ ᖃᐅᔨᓴᖅᑎᒻᒪᕇᑦ ᖃᐅᔨᒪᔨᑦ 

ᐸᐸᑦᓯᔨᖏᑦᑕ ᖃᐅᔨᓴᖅᓯᒪᔪᓂᒃ ᑭᐅᓯᔾᔪᑎᖏᑦ 2026/002 – ᐃᓱᒪᒋᔭᐅᓗᑎᒃ ᓄᑖᑦ 
ᑐᒑᓕᖕᓄᑦ ᕿᓚᓗᒐᕐᓄᑦ ᐊᐅᓚᐅᑦᑎᔾᔪᑎᒃᓴᑦ: ᓄᖑᑕᐅᕙᓪᓕᐊᙱᓪᓗᑎᒃ ᑐᒑᓕᑦ 
ᕿᓚᓗᒐᐃᑦ ᐅᐊᓐᓇᖓᓂ ᐊᒻᒪᓗ ᑲᓇᓐᓇᖓᓂ ᕿᑭᖅᑖᓗᒃ 

 
ᐃᓚᒍᑕᖓ 4 – ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑲᓇᑕᒥ ᖃᐅᔨᓴᖅᑎᒻᒪᕇᑦ ᖃᐅᔨᒪᔨᑦ 

ᐸᐸᑦᓯᔨᖏᑦᑕ ᐅᓂᒃᑳᖏᑦ 2015/006 – ᓄᖑᑕᐅᕙᓪᓕᐊᙱᓪᓗᑎᒃ 
ᐊᓯᖑᖅᑕᕐᕕᖃᕈᓐᓇᕐᓗᑎᒃ ᑲᑎᓪᖢᒋᑦ ᐱᔭᐅᔪᓐᓇᖅᑐᑦ ᐊᕐᕌᒍᒥ ᕿᓚᓗᒐᖅᑕᐅᔪᓐᓇᖅᑐᑦ 
ᑐᒑᓕᑦ (Monodon monoceros) 


	ᑐᓂᔭᐅᔪᑦ ᐅᕗᖓ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

